
K.L.B.L 56/14/2018

ATT DWAR KUNSILLI LOKALI
(KAP. 363)

Bye-Laws tal-2018, dwar Attivitajiet fil-Beraħ 
(Kunsill Lokali Ta’ Sannat)

BIS-SAĦĦA tas-setgħat mogħtija bl-artikoli 34, 35(8) u 60 tal-
Att dwar Kunsilli Lokali, il-Kunsill Lokali Ta’ Sannat għamel il-Bye-
Laws li ġejjin:-

Titolu u bidu 
fis-seħħ.

1.1. It-titolu ta’ dawn il-Bye-Laws hu Bye-Laws tal-2018 dwar
Attivitajiet fil-Beraħ (Kunsill Lokali Ta’ Sannat).

 1.2. Dawn il-Bye-Laws jidħlu fis-seħħ mal-pubblikazzjoni
tagħhom fil-Gazzetta.

Tifsir.2. F’dawn il-Bye-Laws, kemm-il darba r-rabta tal-kliem ma
tkunx teħtieg xort’oħra:

"applikant" tfisser kull persuna li tapplika għal permess
skont dawn il-Bye-Laws u tinkludi individwu, kumpannija, każin
u għaqda;

 "applikazzjoni" tfisser talba li ssir minn applikant lill-
Kunsill skont dawn il-Bye-Laws, fil-formola li tinsab murija fit-
Tielet Skeda li tinsab ma’ dawn il-Bye-Laws; 

"art privata" tfisser art li dwarha xi persuna jkollha titolu
jew li tkun mogħtija b’encroachment;

Kap. 363."l-Att" tfisser l-Att dwar Kunsilli Lokali;

 "attività" tfisser kull attività li ssir fil-beraħ u li dwarha
japplikaw dawn il-Bye-Laws;

"bajja skedata" tfisser bajja li tinsab elenkata fl-Ewwel
Skeda li tinsab ma’ dawn il-Bye-Laws; 

"kamp" tinkludi kull tip ta’ tinda tad-drapp jew tal-kanvas,
kamp jew struttura temporanja oħra, iżda teskludi l-umbrelel;

"karavan" tfisser kull vettura sew bil-qawwa mekkanika
tagħha jew mingħajrha maħsuba biex iġġorr persuni u li tkun
mgħammra b’sodod jew armata b’mod li fiha jista’ jissajjar ikel,
u tinkludi campers; 

"il-Kunsill" tfisser il-Kunsill Lokali Ta’ Sannat;

"lokalità" tfisser il-lokalità Ta’ Sannat kif imfissra fl-Att;

"żona għall-kampeġġ" tfisser kull żona indikata fi pjanta li
tinsab fit-Tieni Skeda li tinsab ma’ dawn il-Bye-Laws li fiha
jistgħu jintramaw kampijiet.

Projbizzjoni ta’ 
ċertu attivitajiet.

3.1. Mingħajr preġudizzju għal kull liġi oħra li tipprovdi għall-
ħtieġa ta’ xi permess ieħor minn xi awtorità oħra, ħadd ma jista’
f’bajja skedata jew f’żona għall-kampeġġ ġewwa l-lokalità iqiegħed
kamp jew karavan jew jorganizza xi attività, mingħajr l-awtorizazzjoni
bil-miktub mogħtija minn qabel mill-Kunsill skont dawn il-Bye-Laws. 

Sinjali. 3.2. Il-Kunsill jista’ jqiegħed sinjali sabiex jindika żona bħala
bajja skedata jew bħala żona għall-kampeġġ għall-fini ta’ dawn il-Bye-
Laws.

Eċċezzjoni. 3.3. L-ebda permess ma jkun meħtieġ skont id-dispożizzjonijiet
ta’ dawn il-Bye-Laws sabiex issir xi attività fuq art privata.

 Permess. 4.1. Il-Kunsill jista’ fuq applikazzjoni ta’ kull persuna, jagħti
permess sabiex issir xi attività f’xi parti tal-lokalità b’dan li dak il-
permess jista’ jkun soġġett għal dawk il-kondizzjonijiet li l-Kunsill
jidhirlu xierqa. 

Numru ta’ 
persuni li se 
jattendu. 

4.2. Fl-applikazzjoni għall-permess, l-applikant għandu jindika
għal kemm persuni l-attività li dwarha jkun qed jitlob permess tkun
intiża u fin-nuqqas li jagħmel dan, għandu jiġi preżunt li l-attività tkun
intiża għal aktar minn ħamsin persuna. 

Tindif. 4.3. Kull applikant għandu jibqa’ responsabbli għat-tindif tas-
sit wara l-attività. 

Drittijiet. 4.4. L-ebda permess, ma għandu jingħata sakemm l-applikant
ma jħallasx dritt lill-Kunsill ta’ żewg euro u ħamsin ċenteżmu (€2.50)
kuljum għal kull persuna li tieħu sehem fl-attività jew li tagħmel użu
mill-kamp jew karavan.

Pieni. 5. Kull persuna illi tikser xi waħda mid-dispożizzjonijiet ta’
dawn il-Bye-Laws, jew tikser xi kondizzjoni ta’ permess mogħti bis-
saħħa ta’ dawn il-Bye-Laws, tista’ teħel, meta tinsab ħatja, ammenda
ta’ mhux aktar minn sebgħin euro (€70) għal din il-kontravvenzjoni. 

L-EWWEL SKEDA
Lista ta’ Bajjiet Skedati

(Bye-Law 2)

IT-TIENI SKEDA
Bnadi indikati bħala żona għall-kampeġġ

(Bye-Law 2)

